
HYSBYSIAD PREIFATRWYDD AWDURDOD CYNLLUNIO LLEOL BLAENAU GWENT
Pwy ydym ni
Adran gynllunio Cyngor Blaenau Gwent ydym ni. Mae’r hysbysiad preifatrwydd hwn yn egluro sut yr ydym yn defnyddio gwybodaeth wrth wneud ein gwaith fel awdurdod cynllunio lleol (ACLl). Mae’r gwaith hwn yn cynnwys:

· Rhoi cyngor ynghylch materion cynllunio
· Penderfynu ar geisiadau cynllunio
· Ymchwilio i honiadau am ddatblygu anghyfreithlon
Os oes gennych chi gwestiynau am ddata neu breifatrwydd cysylltwch â swyddog diogelu data ein Cyngor ar 01495 355080 neu dataprotection@blaenau-gwent.gov.uk
Sut ydym yn cael eich gwybodaeth
Rydym yn cael gwybodaeth ymgeiswyr mewn tair ffordd – 
1. fe’i darperir ar ein cyfer yn uniongyrchol 
2. rydym yn ei chael o wefan trydydd parti (megis y Porth Cynllunio) sy’n darparu gwasanaeth trafodiadau.  
3. Rydym yn cael sylwadau, honiadau a chwestiynau gan drydydd partïon trwy e-bost, llythyr a thrwy blatfformau ar-lein y Cyngor.

Os cyflwynwch chi sylw trwy wefan y Cyngor neu’r e-bost, byddwch yn cael ymateb awtomataidd sy’n dystiolaeth ein bod wedi ei gael. 

Yr hyn yr ydym yn ei wneud â’ch gwybodaeth
I’n galluogi i wneud penderfyniadau ar geisiadau cynllunio, rhaid i unigolion ddarparu peth data personol ar ein cyfer (e.e. enw, cyfeiriad, manylion cyswllt). Mewn nifer fach o amgylchiadau bydd unigolion hefyd yn darparu ‘data categori arbennig’ ar ein cyfer i ategu eu cais (e.e. tystiolaeth o hanes meddygol/ethnigrwydd).

Rydym yn defnyddio’r wybodaeth a ddarparwyd ar ein cyfer i wneud penderfyniadau am ddefnyddio’r tir er budd y cyhoedd. Y sail gyfreithlon ar gyfer hyn o dan Reoliad Cyffredinol y DU ar Ddiogelu Data (GDPR y DU) a Deddf Diogelu Data 2018 yw ‘tasg gyhoeddus’ a dyna pam nad oes angen i ni gael eich caniatâd penodol i ddefnyddio eich gwybodaeth.
Rydym dan rwymedigaeth gyfreithiol i brosesu eich cais sy’n cynnwys gwybodaeth bersonol. Mae deddfwriaeth berthnasol yn cynnwys y canlynol:
-     Deddf Cynllunio Gwlad a Thref (Cymru) 1990 (fel y’i diwygiwyd)

· Gorchymyn Cynllunio Gwlad a Thref (Gweithdrefn Rheoli Datblygu) (Cymru) 2012 (fel y’i diwygiwyd)

· Deddf Cynllunio 2008
· Deddf Cynllunio (Cymru) 2015
Mae rhwymedigaeth gyfreithiol arnom i drefnu bod peth gwybodaeth ar gael yn gyhoeddus. Mae hwn yn gofnod parhaol o benderfyniadau cynllunio sy’n rhan o hanes cynllunio safle, ynghyd â ffeithiau eraill sy’n rhan o’r ‘chwiliad tir’.

Mae unrhyw sylwadau a geir fel rhan o’r broses ymgynghori gyda chais cynllunio’n cael eu hystyried yn y broses benderfynu ac yn cael eu crynhoi yn Adroddiad y Swyddog Achos. Mae hwn ar gael yn gyhoeddus ar wefan y Cyngor. Weithiau bydd angen cynnwys y cyfeiriad yn yr ymateb i egluro pryderon preswylydd penodol a’r effaith y gallai datblygiad ei chael ar y preswylydd hwnnw. Ni fydd enwau’n cael eu cynnwys fel rhan o’r drefn arferol (rhagor o wybodaeth isod).
Sut yr ydym yn rhannu eich gwybodaeth
Nid ydym yn gwerthu eich gwybodaeth i sefydliadau eraill. Nid ydym yn defnyddio eich gwybodaeth ar gyfer gwneud penderfyniadau’n awtomataidd.
Rydym yn trefnu bod manylion ceisiadau cynllunio a gawn ar gael ar-lein fel bod pobl eraill yn gallu cyfrannu eu sylwadau. Sylwer:

· Rydym yn cyhoeddi enw’r sawl sy’n ymgeisio am ganiatâd cynllunio ynghyd â chyfeiriad y cais 
· Nid ydym yn cyhoeddi eu llofnod na manylion cyswllt megis rhifau ffôn a chyfeiriadau e-bost 
· Nid ydym yn cyhoeddi sylwadau a gafwyd ar geisiadau cynllunio gan aelodau’r cyhoedd; fodd bynnag, gellir cyfeirio atynt mewn adroddiad swyddog fel a amlinellir uchod. Os gofynnir byddwn yn trefnu bod y sylwadau hyn ar gael yn gyhoeddus ond bydd peth gwybodaeth yn cael ei thynnu allan (rhagor o wybodaeth isod)
· Nid ydym yn cyhoeddi sylwadau a gafwyd ar geisiadau cynllunio gan gynghorau tref / cynghorwyr lleol / grwpiau amwynder / ymgyngoreion. Os gofynnir bydd y sylwadau hyn ar gael yn gyhoeddus ond efallai y bydd peth gwybodaeth yn cael ei thynnu allan lle y bo’n ofynnol.
Rydym yn anfon ceisiadau cynllunio at ymgyngoreion allanol ac adrannau eraill yn y Cyngor fel rhan o’r drefn arferol i gael eu cyngor proffesiynol ynghylch materion cysylltiedig e.e. iechyd yr amgylchedd, y dirwedd, priffyrdd. Weithiau bydd angen i ni rannu gwybodaeth sydd gennym gyda rhannau eraill o’r cyngor, er enghraifft i ganfod am faint o amser y mae adeilad wedi bod yn cael ei ddefnyddio fel annedd.
Gallwn hefyd rannu eich gwybodaeth gyda sefydliadau eraill, allanol gan gynnwys Penderfyniadau Cynllunio ac Amgylchedd Cymru (PEDW) (gweler isod am ragor o wybodaeth), Llywodraeth Cymru, Eich Cynrychiolwyr Cyfreithiol ac Awdurdodau Partner Rheoli Adeiladu.

Tynnu Gwybodaeth Allan 
Mae deddfwriaeth gynllunio’n ei gwneud yn ofynnol i Gyngor Blaenau Gwent drefnu bod manylion ymgeiswyr a chynigion am ganiatâd cynllunio ar gael i’w harchwilio gan y cyhoedd. Byddant ar gael i’w gweld ar wefan y Cyngor. 
Rydym yn gweithredu polisi lle’r ydym yn tynnu’r manylion canlynol allan fel rhan o’r dref arferol cyn trefnu bod ffurflenni a dogfennau ar gael ar-lein:

· Manylion cyswllt personol yr ymgeisydd, e.e. rhifau ffôn, cyfeiriadau e-bost a llofnodion
· Data Categori Arbennig – e.e. datganiadau ategol sy’n cynnwys gwybodaeth am gyflyrau iechyd neu darddiad ethnig
Weithiau gallwn benderfynu bod angen datgelu data sy’n ymddangos yn y rhestr uchod, bod cyfiawnhad dros hynny a bod gwneud hynny’n gyfreithlon. O dan yr amgylchiadau hyn byddwn yn rhoi gwybod i chi beth yw ein bwriad cyn cyhoeddi unrhyw beth.

Os ydych chi’n cyflwyno gwybodaeth ategol yr hoffech iddi gael ei thrin yn gyfrinachol neu yr ydych yn dymuno iddi gael ei dal yn ôl yn benodol o’r cofrestrau cyhoeddus, rhowch wybod i ni ar unwaith os gwelwch yn dda. Y ffordd orau o gysylltu â ni am y mater yma yw ffonio 01495 364847 / anfon neges e-bost i planning@blaenau-gwent.gov.uk
Mae unrhyw sylwadau a gafwyd gan aelodau’r cyhoedd yn cael eu cymryd i ystyriaeth yn y broses benderfynu hefyd. Ni fydd y sylwadau’n cael eu cyhoeddi ar y wefan. Os bydd aelod o’r cyhoedd, ymgeisydd, asiant neu drydydd parti arall yn gofyn am gael eu gweld, byddwn yn trefnu bod y sylwadau ar gael ynghyd â chyfeiriad yr awdur. Mae’n bwysig bod â’r wybodaeth hon i asesu effaith y datblygiad yn ofodol ar unrhyw un sydd wedi gwneud sylwadau. Bydd sylwadau’n cael eu crynhoi yn Adroddiad y Swyddog hefyd sydd ar gael yn gyhoeddus ar wefan y Cyngor unwaith y mae penderfyniad wedi cael ei gyhoeddi ar eitemau a ddirprwywyd neu agenda’r Pwyllgor Cynllunio. Weithiau bydd angen cynnwys y cyfeiriad yn yr adroddiad i egluro pryderon preswylydd penodol a’r effaith y gallai datblygiad ei chael ar y preswylydd hwnnw. Ni fydd manylion cyswllt personol eraill (megis enw, cyfeiriad e-bost, rhifau ffôn, llofnodion, Data Categori Arbennig a.y.b.) yn cael eu cyhoeddi ar-lein nac yn cael eu darparu’n gyhoeddus os gofynnir.
Mae Deddf Llywodraeth Leol 1985 (Mynediad at Wybodaeth) yn ei gwneud yn ofynnol i’r holl bapurau cefndir (megis unrhyw sylwadau a gafwyd gan aelodau’r cyhoedd) ar gyfer penderfyniadau a wneir yn y Pwyllgor Cynllunio fod ar gael yn gyhoeddus cyn cyflwyno adroddiad ar y cais i’r Pwyllgor Cynllunio. Pan gyflwynir adroddiad ar gais i’r Pwyllgor Cynllunio, bydd hi’n ofynnol i’r Awdurdod drefnu bod y copïau ar gael yn gyhoeddus yn unol â’r wybodaeth a amlinellir uchod. 
Apelau Cynllunio
Mewn amgylchiadau lle ceir apêl yn erbyn cais cynllunio/hysbysiad gorfodi, mae’n ofynnol i ni rannu data o gais cynllunio gyda Penderfyniadau Cynllunio ac Amgylchedd Cymru (PEDW), sy’n cynnwys unrhyw sylwadau a wnaed gan ymgyngoreion statudol ac aelodau’r cyhoedd. 

Yn y rhan fwyaf o amgylchiadau mae gan ymgeiswyr hawl statudol i gyflwyno apêl i PEDW. Mae hyn yn golygu y bydd yn rhaid i’r Cyngor rannu manylion yr achos gyda PEDW, gan gynnwys data personol ac, o bosibl, data categori arbennig, ynghyd â’r holl sylwadau a wnaed am y cais.

Mae’r holiadur apelio’n ei gwneud yn ofynnol yn statudol i ACLlau ddarparu gwybodaeth ar gyfer PEDW a’r apelydd sy’n berthnasol i brosesu’r achos ganddynt. Ar gyfer apelau cynllunio, mae hyn yn cynnwys unrhyw sylwadau gan bartïon â buddiant a gafwyd yn y cam ymgeisio. 

Gan y gallai cyfeiriad y sawl sy’n cyflwyno sylw ddarparu cyd-destun ychwanegol (yn enwedig mewn perthynas â dadleuon ynghylch cysgodi, preifatrwydd neu sŵn), fel arfer dylid cynnwys yr wybodaeth hon gyda sylwadau partïon â buddiant y mae’n ofynnol i ACLlau eu darparu ar gyfer PEDW a’r apelydd. 

Cadw (‘am faint o amser y byddwn ni’n cadw eich gwybodaeth’)

Byddwn yn cadw eich gwybodaeth yn unol â’r gofynion statudol a dim ond am gyhyd ag y bo’i hangen y byddwn yn cadw eich gwybodaeth, ac ar ôl hynny bydd yn cael ei dileu neu ei difa. Cedwir y Gofrestr Gynllunio Statudol hyd byth.
Ceisiadau am Wybodaeth
Gall yr holl wybodaeth gofnodedig a ddelir gan Gyngor Blaenau Gwent fod yn destun ceisiadau dan Ddeddf Rhyddid Gwybodaeth 2000, Rheoliadau Gwybodaeth Amgylcheddol 2004 a’r Ddeddf Diogelu Data.

Os hoffech ofyn am gopi o’r wybodaeth bersonol yr ydym yn ei dal amdanoch chi, gallwch ofyn am gopi o‘n Ffurflen Cais Gwrthrych am Wybodaeth sydd ar gael trwy ffonio 01495 355080 neu anfon neges e-bost i dataprotection@blaenau-gwent.gov.uk
Os hoffech gyflwyno Cais Rhyddid Gwybodaeth/Cais Gwybodaeth Amgylcheddol i ni, gallwch gyflwyno ein cais i ni trwy anfon neges e-bost i foi@blaenau-gwent.gov.uk
Cwynion a phroblemau
Mae gwneud penderfyniadau am faterion cynllunio’n dasg gyhoeddus ac nid oes hawl gennych i dynnu eich cydsyniad i brosesu eich data yn ôl. Fodd bynnag, os ydych chi’n meddwl ein bod ni wedi gwneud rhywbeth yn anghywir neu os oes rheswm pam y byddai’n well gennych i rywbeth beidio â chael ei ddatgelu, gofynnwch i ni trwy ffonio 01495 364847 neu drwy anfon neges e-bost i planning@blaenau-gwent.gov.uk . 

Mae’r Ddeddf Diogelu Data’n rhoi nifer o hawliau i chi. Sylwer nad yw’r holl hawliau hyn yn hawl lwyr ac y bydd angen i ni ystyried eich cais ar ôl ei gael. Mae gennych yr hawl:

a) i ofyn i ni gywiro eich data os yw’n anghywir neu’n anghyflawn;

b) i ofyn i ni ddileu eich data;

c) i ofyn i ni gyfyngu ar brosesu eich data;

d) i ofyn am gael arfer eich hawl i gludadwyedd data;

e) i wrthwynebu prosesu at ddibenion marchnata uniongyrchol, proffilio a gwneud penderfyniadau’n awtomataidd.

Ym mhob achos, cyflwynwch eich cais trwy ffonio 01495 355080 neu anfon neges e-bost i dataprotection@blaenau-gwent.gov.uk
Y Weithdrefn Gwynion
Os ydych yn anhapus gyda’r ffordd y mae Cyngor Blaenau Gwent yn defnyddio eich data, mae gennych yr hawl i gwyno wrthym. Os hoffech wneud hyn, cysylltwch â ni trwy ffonio 01495 355080 neu drwy anfon e-bost i dataprotection@blaenau-gwent.gov.uk
Os oes anoch angen cyfleu cwyn yn benodol am y ffordd yr ydym wedi prosesu eich data, yn y lle cyntaf dylech ddefnyddio ein polisi cwynion corfforaethol. Os byddwn yn methu ag ateb yn briodol gallwch gyfeirio eich pryderon at Swyddfa’r Comisiynydd Gwybodaeth

